
Ἐντεῦθεν ἐξελαύνει σταθµοὺς δύο παρασαγγας δέκα ἐπὶ τὸν Ψάρον 

ποταµὸν, οὗ ἦν τὸ εὖρος τρία πλέθρα. Ἐντεῦθεν ἐξελαύνει σταθµὸν 

ἕνα παρασαγγας πέντε ἐπὶ τὸν Πύραµον ποταµόν, οὗ ἦν τὸ εὖρος 

στάδιον. Ἐντεῦθεν ἐξελαύνει σταθµοὺς δύο παρασαγγας 

πεντεκαίδεκα εἰς Ἰσσούς, τῆς Kιλικίας ἐσχάτην πόλιν ἐπὶ τῇ 

θαλάττῃ οἰκουµένην, µεγάλην καὶ εὐδαίµονα. Ἐνταῦθα ἔµειναν 

ἡµέρας τρεῖς · καὶ Kύρῳ παρῆσαν αἱ ἐκ Πελοποννήσου νῆες 

τριάκοντα καὶ πέντε καὶ ἐπ᾽ αὐταῖς ναύαρχος Πυθαγόρας 

Λακεδαιµόνιος . 
     XENOFONT, Anàbasis I, IV 
 


